
fol: .1.
Obligation P[e]r: 15. f -

Michl Lang von Kazbach, vnd Margaretha

dessen Eheweib, /: welche Herrn Lorenzen Huef=
=nagl Ghrts [Gerichts] procuratorn flir einen An=
weiser erbetten :/ Bekhennen, vnd enthemm=

en zu lhrer beuorstehenten Hochsten Haus=

notturft, aus Weyl:[land] Andren [Andreas] Paurens V[on]
MachtersPerg seel:[ig] Vormundtschafts, vnd zwar
aus handten der beeden ghrtlich [gerichtlich] Verordtneten
Vormunder, Caspar Ederers von Roshof,

vnnd Michael Danckherls von Mosdorf, Be=
nantlichen .15. f: also: vnnd dergestalten,

das sye entnemmere solches Capitall ieds=

mals zu Martini Landtsgebreuchigermassen
verzinsen, auch selbiges nach einer beschechene[n]
Viertljehrigen Vfkhindtigung [Aufkiindigung] wider an=
haimbs bezalen wollen, damit aber ent=

zwischen die gedachte Vormund]er], vand deren
Pupillen vmb gedachtes Capital, vnnd die

Zunse genuegsamb versichert seint, als

thuen Sye entnemmere Jennen hierumbe

nit nur Ir iezt, vand kinftiges Ver=

maogen, in Specie aber deren besizentes

Heisl zu bemelten Kazbach Ver hypothecirn:

sondern auch noch darzue mit Michaeln
Puechschmidt daselbsten Verporgen, welcher

dan solche Porgschaft freywillig vf sich ge=
nommen, vnnd das Er sowohl vmb besagtes
Capital, als auch die Verfallene Zins, selbst
Gelter vnnd bezaller sein wolle, bey Ghrt [Gericht] handt=
streichlich angelobt hat, Warbei dan auch
die mitentnemmente Margaretha sich all ihrer
weiblichen Sprich: Vnnd Freyheiten /: deren sye
von Vorersagt Iren anweiser genuegsamb
erindert: vnd informirt worden ist :/ solang
vnd will Verzichen: vnd begeben, bis ernantes
Capitall sambt den Zinsen wider Vollig ab=
gereicht: vnnd bezalt sein wurdt, Geschechen den
.21.tn Jenner anno .1702.

Testes
Carl Alex Heibl Grhts procuratores vnd
Wolf Stettner Ambtspott beede alhier

